Vi har skapt Gud i vårt bilde.

Etter at kristendomen – med tvang og mykje blod  - vart innførd her i landet, har det vore meint og sagt mykje,  både av leg og lærd. Men nye tankar og tolkningar har trange kår. 

Vi er framleis ikkje ferdige med det vi kan kalla ”kyrkjestriden”– og i tillegg har det i den seinare tid vore harde tak når det gjeld homofili og homofilt samliv.
 Seinast mandag den 31. mars var det eit innlegg av Tore Samset,  som eg har lyst å kommentera. Hans meiningar om homofilt samliv har dessverre eindel tilhengjarar, og her er motstanden også, som vanlig, innpakka i lausrevne bibel-sitat. Gamle utsagn og historiar kan ha  forskjellige tolkningar, vi menneskje er subjektive. Det var også dei som -  etter seiande -  fekk sine ”meldingar” direkte frå Gud. Jesus er også blitt feilsitert ved fleire anledningar, har det vist seg. Kanskje var det ikkje tilfeldig at Dødehavsrullane dukka opp igjen etter så mange år -? At vi har så mange religionar er endå eit bevis for subjektive oppfatningar, og det har ikkje mangla fantasi.  Men  Jesus åtvara om at det i ettertid ville bli lagt han ord i munnen som ikkje var foreinleg med hans meining.  Det som forundrar meg og andre er kor godt vi har utstyrt Gud med dei same behov, krav om fordømmelse og straff, ja - våre eigne negative eigenskapar. Vi har fått fri vilje til å skapa våre eigne liv - men har likegodt omskapt Gud med det same!  Sanninga er at Gud er den livskrafta som er i alt og overalt (og at han til og med har skapt Eros) Ved å skifta ut ein preposisjon får bibelen det til at ”Guds rike er blant dere”  istadenfor – slik Jesus sa det – ” er inne i dere”.Altså at vi er Guddommelige!. Denne preposisjonen har skilt oss frå frå Gud og kvarandre – og her ligg årsaka til at vi har krig og urettferdigheit.!  Jesu budskap om at vi er hans sysken og såleis - liksom Han - eitt med Faderen, vart ikkje forstått, men vart oppfatta som blasfemi.   Dette førte til at han vart drept – tilliks med andre som seinare har våga å stå fram med denne tolkinga..
Men når akkurat dette med homofili skal vera så forkasteleg og fordømt, då har eg eit viktig spørsmål: Korleis kunne ein ufelbarlig Gud som er vår skapar,  gjera ein slik bommert, eller med vilje skapa ei” andre-sortering”? Og kvifor skulle i så fall hans eigne skapningar avvisast og straffast for det? Kan dette kallast ein kjærlig, rettferdig Gud? ( dette avviket fins dessutan både i dyre- og planteriket.) 
Er det kanskje heller slik at det er vår evne til vilkårlaus kjærleik og likeverd som her blir sett på prøve??  Jesus sa; ”Døm ikkje, for at de sjøl ikkje skal bli dømt”. Og han sat til bords med ”tollarar og syndarar” – dei vart frå hans side likestilt med horer og homofile – som han aldri har fordømt!  Og Paven avskaffa på 90-talet det vi kallar Helvete, som altså var ”utgått på dato”  Det er vi sjøl som evaluerar og dømmer våre handlingar ved livets slutt.
Vi treng å opna for ei større åndeleg bevisstheit, på tvers av alle religionar, for å berga Jorda og oss sjøl. I nyare spirituell filosofi finst mykje til ettertanke, det er mange forfattarar, men budskapet er det same og har tydeleg same kjelde…Det er nye åpenbaringar.
 Og det er lite truleg at Gud vart stum for 2000 år sidan!

